

ՀԻՄՆԱՎՈՐՈՒՄ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2024 թվականի պետական բյուջեով կապիտալ ծարագրերի իրականացման համար հատկացված միջոցների հաշվին կատարել վերաբաշխում՝ 60,242.3 հազար դրամ գումարի չափով (բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով՝ 47,615.6 հազար դրամ, «Այլ կապիտալ դրամաշնորհներ» հոդվածով՝ 12,626.7 հազար դրամ)։
Վերոնշյալ ծախսերի կատարման համար նվազեցվում է ՀՀ 2024 թվականի պետական բյուջեի 1168 ծրագրի 32001 միջոցառմամբ Հայաստանի պետական սիմֆոնիկ նվագախումբին ամրացված շենքի վերակառուցման համար նախատեսված գումարի մասը (փաստաթղթերում կատարվում է ինտերիերի մասով լրացում և դրանք դեռ պետք է փորձաքննվեն, արդյունքում՝ մինչև տարեվերջ նախատեսված գումարի ամբողջական իրացումն անիրատեսական է), ինչպես նաև 1236 ծրագրի 32003 միջոցառմամբ Վաղարշապատի հ. 1 հիմնական դպրոցի նոր շենքի կառուցման համար նախատեսված գումարի մի մասը (նախագծանախահաշվային փաստաթղթերը դեռևս ամբողջությամբ չեն մշակվել, կատարվում է փոփոխություն հզորության մասով և արդյունքում՝ մինչև տարեվերջ նախատեսված գումարի ամբողջական իրացումն անիրատեսական է), որոնց հետագայում ամբողջական կամ մասնակի վերականգնման անհրաժեշտությունը բացակայում է: 
Ընթացիկ իրավիճակը և խնդիրները.
[bookmark: _GoBack]Որոշման նախագծով նախատեսվում է ապահովել կրթական և մշակութային հաստատությունների և ենթակառուցվածքների շինարարական աշխատանքների կատարումը, դրանց գույքով ապահովումը, մասնավորապես՝        
	ԸՆԴԱՄԵՆԸ
	60,242.3 հազար դրամ, որից՝

	Շինարարական աշխատանքներ
	47,615.6 հազար դրամ, որից՝

	«Մեծ Պարնու ակադեմիկոս Մ․ Մելքոնյանի անվան միջնակարգ դպրոց» ՊՈԱԿ /տանիքի հիմնանորոգում/
	27,369.1

	«Մյասնիկյանի Արայի անվան միջնակարգ դպրոց» ՊՈԱԿ /տանիքի հիմնանորոգում/
	19,322.8

	«Կոտայքի մարզային գրադարան» ՊՈԱԿ /թեքահարթակի և աստիճանների կառուցում/
	923.7

	Գույք
	12,626.7 հազար դրամ, որից՝

	«Մշակույթի զարգացման» հիմնադրամ 
	12,626.7














Նախագծով գումար է հատկացվում Մեծ Պարնու ակադեմիկոս Մ․ Մելքոնյանի անվան միջնակարգ դպրոցին և Մյասնիկյանի Արայի անվան միջնակարգ դպրոցին ամրացված շենքերի տանիքների հիմնանորոգման համար։ Դպրոցները դիմել էին «Արագ արձագանքման ֆոնդ»–ի շրջանակներում աջակցություն ստանալու համար։ 
Հաշվի առնելով, որ դպրոցների հայտերը համապատասխանում էին ՀՀ ԿԳՄՍ նախարարի 2023 թվականի հոկտեմբերի 4-ի N 117-Ն հրամանով հաստատված կարգով ամրագրված նպատակներին, սակայն չէին համապատասխանում կարգի 2-րդ կետով ամրագրված սկզբունքներին (ֆինանսավորման ենթակա աշխատանքները պահանջում են նախագծային փաստաթղթեր)՝ Ֆոնդի հանձնաժողովի կողմից դպրոցներին առաջարկվեց ձեռք բերել նախագծանախահաշվային փաստաթղթերը և դիմել Նախարարություն այլ ծրագրով ֆինանսավորվելու համար: Ընդունելով առաջարկը՝ դպրոցների կողմից ձեռք են բերվել համապատասխան փաստաթղթերը և ներկայացվել Նախարարություն։ Խիստ անհրաժեշտ և հրատապ համարելով դպրոցների շենքերի տանիքների հետ կապված խնդիրների լուծումը՝ Նախագծով առաջարկվում է գումար հատկացնել այդ նպատակով։
Գումար է հատկացվում նաև Կոտայքի մարզային գրադարանին ամրացված շենքի թեքահարթակի և աստիճանների կառուցման համար։ «Հաշմանդամություն ունեցող անձանց իրավունքների մասին» օրենքով ամրագրված է, որ հաշմանդամություն ունեցող անձանց իրավունքների ապահովման, խթանման և պաշտպանության համակարգի հիմնական բաղադրիչներն են կառավարման համակարգի մարմինները։ ՀՀ կառավարության 16.02.2006թ․–ի N 392-Ն որոշմամբ հաստատված «Հաշմանդամների և բնակչության սակավաշարժուն խմբերի համար սոցիալական, տրանսպորտային և ինժեներական ենթակառուցվածքների մատչելիության ապահովման» կարգի, ինչպես նաև ՀՀ քաղաքաշինության նախարարի 10.11.2006թ․–ի N 253-Ն հրամանով հաստատված ՀՀՇՆ IV-11. 07. 01-2006 (ՄՍՆ 3. 02-05-2003) «Շենքերի և շինությունների մատչելիությունը բնակչության սակավաշարժուն խմբերի համար» շինարարական նորմերի համաձայն՝ հասարակական հանգստի վայրերը պետք է կահավորված լինեն անհրաժեշտ թեքահարթակներով։ Կոտայքի մարզային գրադարնի կողմից ձեռք են բերվել ՀՀ օրենսդրությամբ պահանջվող նախագծանախահաշվային փաստաթղթերը, որոնց համաձայն՝ թեքահարթակի և աստիճանների կառուցման աշխատանքների գումարը կազմում է 923.7 հազար դրամ։
Նախագծով գումար է հատկացվում նաև «Մշակույթի զարգացման» հիմնադրամի գույքով ապահովման համար։ ՀՀ կառավարության 2024 թվականի փետրվարի 29-ի թիվ 306-Ա որոշմամբ ստեղծվել է «Մշակույթի զարգացման» հիմնադրամը և հաստատվել է կանոնադրությունը։ Ստեղծված Հիմնադրամի նպատակներն են՝ օժանդակել մշակույթի կառավարման արդյունավետ գործիքակազմի ներդրմանը, աջակցել պետական մշակութային կազմակերպությունների ֆինանսական ինքնավարության խթանմանը, ենթակառուցվածքների զարգացմանն ու արդիականացմանը, իրականացնել մշակութային և ստեղծարար ոլորտների զարգացմանն ուղղված հեռանկարային ծրագրեր, նպաստել հայկական մշակույթի միջազգայնացմանը: Հիմնադրամը որպես սեփականություն կարող է ունենալ շարժական և անշարժ գույք, ընդ որում՝ Հիմնադրամի գույքի ձևավորման աղբյուր կարող են լինել նաև ՀՀ պետական բյուջեից դրամական մուտքերը։ Հաշվի առնելով նշվածը, Հիմնադրամի բնականոն գործունեության ապահովման նպատակով՝ Նախագծով գումար է հատկացվում Հիմնադրամի գույքով և տեխնիկայով ապահովման համար։
Միաժամանակ, Նախագծով կատարվում է միջհոդվածային վերաբաշխում՝ Հ․ Թումանյանի թանգարանի շենքի հիմնանորոգման աշխատանքների նախագծանախահաշվային փաստաթղթերի լրամշակման համար։

Կարգավորման նպատակը և բնույթը. 
	Որոշման նախագծի ընդունմամբ կիրագործվեն մի շարք կրթական և մշակութային հաստատությունների և ենթակառուցվածքների շինարարական աշխատանքների կատարման, դրանց գույքով ապահովման գործընթացները։
 
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթական և մշակութային դաստիարակության համար շենքային առավել բարենպաստ պայմաններ։


Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում։

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  2-րդ և 3-րդ  պարբերություններից, մասնավորապես.
· «Կրթության բոլոր մակարդակների համար առանցքային են լինելու ....անհրաժեշտ ենթակառուցվածքների արդիականացումն ու վերազինումը... »
· «Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն...՝ ապահովելով դպրոցական արդիական ու հագեցված ենթակառուցվածք... »:
Նախագիծը բխում է նաև ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.9 ՄՇԱԿՈՒՅԹ» բաժնի 1–ին պարբերությունից՝ «Մշակույթն առաջնային դեր ունի երկրի կայուն զարգացման, մարդկանց հոգևոր պահանջմունքների բավարարման ․․․ գործընթացում», ինչպես նաև  ժամանակակից արվեստի ոլորտում պետական քաղաքականությանը վերաբերող 12-րդ ենթակետից, որով նախատեսվում է «մշակութային հաստատությունների ․․․ գեղարվեստական բարձրարժեք արդյունքի (գույքի) ապահովում (..., անվտանգային համակարգեր)»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկան:



